DECLARACIÓN INSTITUCIONAL DO CONCELLO  DE SANTIAGO DE COMPOSTELA NO DÍA INTERNACIONAL PARA LA ELIMINACIÓN DA VIOLENCIA DE XÉNERO

O día 25 de novembro converteuse nun día de reflexión e sensibilización para expresar o rexeitamento máis profundo a todo tipo de violencia contra as mulleres.

A violencia de xénero debe ser considerada como un problema público e social de primeira magnitude.

Representa un ataque ao dereito á vida, á integridade física, ao libre desenvolvemento da personalidade, á liberdade, á seguridade, e á non discriminación, tal como proclama a nosa Constitución e o noso Estatuto.

Mentres siga existindo un só caso de violencia de xénero, non viviremos nin gozaremos dunha sociedade que poida vivir libre e en igualdade real entre homes e mulleres.
Todos os poderes públicos teñen a obriga de adoptar as medidas necesarias para facer reais e efectivos estes dereitos, sendo un obxectivo prioritario das políticas públicas.

O Concello de Santiago de Compostela, mediante a súa recente adhesión á Rede de entidades locais en contra da violencia de xénero, acción promovida polo Goberno galego e a FEGAMP, traballará conxuntamente con outros municipios da nosa comunidade para favorecer o rexeitamento social a violencia de xénero a través de cursos, talleres e actividades coa prevención como obxectivo principal.

Estamos convencidos e convencidas  de que a erradicación da violencia de xénero pasa por un proceso de maior concienciación social e de educación e temos que lograr que os poderes públicos e a sociedade civil non a acepten como algo inevitable.
Seguiremos traballando a prol dunha sociedade máis xusta e igualitaria que provoque o rexeitamento social e institucional da violencia en todos os ámbitos buscando a complicidade da cidadanía coa súa implicación e compromiso.
